50. Hikz teur yal mak cakz

Oranges for garbage

Riang






50. Hikz teur yal mak cakz

Oranges for garbage

Ihz taemz: Aaiz Longz
Ihz caet: Cumz Lik Reu Yaang
Ihz taemz raang: Thein Tun Oo
Mony: Reu Yaang
Laehz: 2 laehz
Seu ngihz: 02/2020

Riang
Myanmar



http://creativecommons.org/licenses/by/4.0/

You are free to make commercial use of this work. You may adapt
and add to this work. You must keep the copyright and credits for
authors, illustrators, etc.

Author: Aaiz Longz

Editor: Riang Language Committee
Illustrator: Thein Tun Oo
Language: Riang

Edition: 2nd edition

Date: 02/2020



Meuz diz neungz, maang tahz seu thez hawkz,
hnhz naeh tahz keu maaiz, hnhz samz maang
kuanz keur meh hawkz. Mus kaar kuanz paz
daz, Dengz Lang boh Teu Cang. Kaar kuanz
paz naeh ihz cih suamz kaanz, Kaar khahz
peuk seumz mak cakz.

Teu Cang kaw wa seu naaoz, paz keuh daz mih
kaw wa mawh, wa rak ceum tae na kaang, daz
kuanz daehz nahz. Teu Cang kaw daz paz
daehz nahz,“Paz euz, keun yah seu ni tae,
peuk doz baaiz, ohz nam sunz leh yah, nam
sunz tae na kaang, hnhz daz paz daehz nahz.
Keun yah seu ni tae teusz tihz lang, siz lan prih
nawk, siz raw prihz thaz kol, siz cur prih thaz
wa, ohz nam sunz leh, aaiz moh lan teur
kawmz ceun ni kaw bawnz.



A! paz keuh kaw daz, nam anz meoz ihz, beuk
ohz wa dutz lan thengz mih, mih ngaz moh
kawmz yaeh lah, keun yah kaw nam ka maang
teur deuiz hacz laai, daz kuanz daehz nahz.
Kuanz hnhz kaw daz, beuk paz ehz khahz aez
bawnz ohz nahz kaw khahz luz da.

Eu! beuk naeh ceun diz kaw, aaiz tawkz mak
cakz aez paw neuk law thoz ne, daz kuanz
daehz nahz, kaar kaw tawkz wa neuk, thoz lan
tuhz pruh tui. Paz keuh raak sawz daz, ihz
pruh an ni euz, beuk maang hikz heungz kaw
pisz truz teur yal mak cakz aez, beuk hikz
heungz kaw bawnz mak cakz heungz, beuk hikz
lanyz kaw bawnz mak cakz lany, daz ceun ni.

2



Ihz pruh keu diz kaw pisz kaang daehz, tang
hikz, tang haanz paw neuk cez, truz teur yal
mak cakz.

Samz kiutz thaengz aarz kaang, Dengz Lang
maat lan phraeoz, mak cakz kaw nam paw
kiutz heungz leui. Kamz diz Dengz Lang lan
raak sawz thaengz, seu kaang diz samz maang
kuanz crawsz keu waiz. Keuh kaw pisz hikz
tuhz kaang bawnz heungz baaiz, nam tang leh
hacz lawh da, leh truz waiz pun seu pun pan
da, hikz tuhz kaang keuh a.

Mak cakz kiutz lany lae, keuh kaw daz, “Dengz,
beuk truz thaengz seu laehz, truz aacz kaang
ehz naz, kaang ehz maang hikz heungz baaiz,




laehz an ni phihz mak cakz nam paw kiutz
heungz a, ehz nam leh truz hacz bawnz. Dengz
Lang kaw daz tuhz phawmz daehz, eu, crawsz
keu ni raang laac baaiz nam pisz kaang seu
pawk, nam rak seum leh, crawsz kaang an ni a.
Dengz Lang kaw lan thaengz seu kaang. Mak
cakz hnhz kaw kiutz nyianz awk pan. Hnhz kaw
raak thaengz, beuk maang hikz tuhz kaang kaw
truz teur yal makz cakz aez daz. Kaang an diz
samz maang kuanz crawsz, aatz kaw aatz,
reung moh kaw keu ceum, kap kreung kaw
mawz, la kaw nam patz, hnhz kaw truz, tawnz
truz tang hikz daehz naehz nyianz awk.




Hnhz daz, ni dengz, reus upz hnhz kaw keu
ceum, hnhz daz kaang ehz nam maang hikz seu
pawk, ohz pisz se se, lan thengz tawz yol tui.
Dengz ngaz cih naehz hikz lah daz, Dengz kaw
nam lao, naeh hnhz sunz mas kyaangz keun
nyah, hnhz truz caam yawt, hnhz kaw mas
tuhz phawmz.

Dengz an diz daz tuhz phawmz daehz, keun
nyah an ni tae, naeh keun nyah rak mawz lum
la kaang. Keun nyah ne kaw teur yal mak cakz
he weng. Dengz Lang kaw weng kaang daehz,
teur taek yawt hikz keu diz. An naeh kuanz
crawsz keu waiz an diz hikz heungz lawk ihz
da, nam pisz kaang, nam lum la bawnz na
kaang.



Hnhz kaw lao kuanz daehz, tuhz pruh an diz
maang hawkz an tae bawnz na kaang, mawz
pisz phreoz kaang a. Waaiz diz, keun nyah ne
kaw wa mas tahz an diz truz caam yawt. Kaar
kuanz paz kaw lan maanyz crawsz ne, kaar
kaw wa teur leh daehz, penz lan na kaang an
rak.

